
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᓇᓪᓕᐅᓯᒪᔪᒥᒃ ᑲᑎᒪᓂᖅ 2013−001 ᐱᑕᖃᓗᐊᕐᓂᑯᑦ 

ᐃᖃᓗᐃᑦ, ᓄᓇᕗᑦ 

 

1. ᓇᓪᓕᐅᓯᒪᔪᒥᒃ ᑲᑎᒪᓂᖓᑦ 2013−001 ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ 

ᐅᕝᕙᓘᓐᓃᑦ ᑲᑎᒪᔩᑦ) ᑲᒪᒋᔭᐅᓚᐅᕐᑐᖅ ᐃᖃᓗᓐᓂ ᒫᑦᓯ 11, 2013. 

 

2. ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓚᐅᕐᑐᑦ ᐅᓂᒃᑳᓂᒃ ᐅᕗᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐅᓂᒃᑲᐅᑎᓪᓗᒋᑦ ᑲᑎᒪᔩᑦ ᑲᒪᒋᔭᓂᒃ ᐊᒻᒪᓗ ᐱᒋᐊᕐᑕᐅᒪᔪᓂᒃ ᒫᓐᓇ ᑲᒪᒋᔭᓂᒃ ᐱᓕᕆᒡᕕᖓᓂ. 

 

3. ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᖃᓕᒫᓚᐅᕐᑐᑦ ᐅᓂᒃᑳᕈᒻᒥᒃ ᑲᑎᒪᔨᓄᑦ ᐱᓪᓗᒋᑦ ᐊᓚᒃᑲᐸᓪᓕᐊᔪᑦ ᐃᖃᓗᓐᓂᐊᒐᐃᑦ 

ᑲᒪᒋᔭᑦ ᓄᓇᕗᑦᒥ. 

 

4. ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᖃᓕᒫᓚᐅᕐᑐᑦ ᐅᓂᒃᑳᕈᒻᒥᒃ ᐱᓪᓗᒋᑦ ᑲᑎᒪᔨᕋᓛᑦ ᑲᒪᒋᔭᓖᑦ ᖃᓄᐃᓕᕐᓂᖏᓐᓂᒃ 

ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ ᖃᓄᐃᓕᕐᓂᖏᓐᓂᒃ ᐅᓂᒃᑳᑦ ᐊᒻᒪᓗ ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ 

ᑎᑎᕋᕐᑕᐅᓂᖏᓐᓄᑦ ᑲᒪᒍᓯᐅᔪᑦ ᒪᑯᓂᖓ ᐊᒻᒪᓗᕐᑐᓂᒃ ᓯᒡᒍᓖᑦ ᐃᖅᑲᕐᒥᐅᑕᑦ ᐃᖃᓗᐃᑦ, ᒪᓂᕋᙱᑦᑐᓂᒃ 

ᓂᐊᖁᓖᑦ ᐃᖅᑲᕐᒥᐅᑕᑦ ᐃᖃᓗᐃᑦ, ᐊᑦᓛᓐᑎᒃᒥ ᐊᐅᐸᕐᑐᑦ ᐃᖃᓗᐃᑦ, ᐃᑎᔪᒥᐅᑕᑦ ᐊᐅᐸᕐᑐᑦ ᐃᖃᓗᐃᑦ ᐊᒻᒪᓗ 

ᐅᑭᐅᕐᑕᕐᑐᒥ ᓯᒡᒍᓖᑦ ᓴᕐᐱᓖᑦ. 

 

5. ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᖃᓕᒫᓚᐅᕐᑐᑦ ᐅᓂᒃᑳᕈᒻᒥᒃ ᐱᓪᓗᒋᑦ ᐊᖏᕐᑕᐅᖁᔭᐅᓂᖏᑦ ᑲᑎᓯᒪᔪᑦ 

ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᖃᓕᕋᓕᓐᓂᒃ ᐅᐊᓐᓇᖓᓂ ᐊᑦᓛᓐᑎᒃ ᐃᒪᕐᒥᐅᑕᕐᓂᐊᒐᓕᕆᔩᑦ 

ᑎᒥᖁᑎᖏᑦ ᓇᓛᓂ 0. 

 

6. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓂᓯᓚᐅᕐᑐᑦ ᑎᑎᕋᕆᐊᖓᕐᑕᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ 

ᖁᑦᓯᑦᑐᖅᒥ ᐅᒥᒃᒪᓐᓂᒃ ᕿᑭᖅᑖᓗᒃᒥ. 

 

7. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓂᓯᓚᐅᕐᐳᑦ ᐅᓂᒃᑳᕈᒻᒥᒃ ᐱᓪᓗᖏᑦ ᒫᓐᓇ ᐱᑕᖃᕐᑐᓂᒃ 

ᓈᓴᐃᒍᑏᑦ ᖁᖅᓗᖅᑐᖅ ᒥᒃᓵᓂ ᑐᒃᑐᓂᒃ ᐊᒻᒪᓗ ᑐᑦᓯᕋᕐᑐᑎᒃ ᑮᓇᐅᔭᓂᒃ ᐅᕙᙵᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᑐᓴᕐᕕᖃᕋᓱᐊᕐᓗᑎᒃ ᓄᓇᓕᓐᓂᒃ ᐊᒻᒪᓗ ᐋᕿᓱᐃᓗᑎᒃ ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ ᑖᒃᑯᓂᖓ 

ᑐᒃᑐᓂᒃ. 

 

8. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓂᓯᓚᐅᕐᐳᑦ ᐅᓂᒃᑳᕈᒻᒥᒃ ᐱᓪᓗᒋᑦ ᐱᑕᖃᕐᑐᑦ 

ᖃᓄᐃᓕᕐᓂᖏᑦ ᑎᑉᔭᓕᐅᑉ ᐊᖅᑯᓵᕐᑕᕐᑐᑦ ᑐᒃᑐᖏᑦ. 

 

9. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓂᓯᓚᐅᕐᐳᑦ ᐅᓂᒃᑳᕈᒻᒥᒃ ᐱᓪᓗᒋᑦ ᐱᑕᖃᕐᑐᑦ 

ᖃᓄᐃᓕᕐᓂᖏᑦ ᖃᒪᓂᕐᔪᐊᖅ ᐊᖅᑯᓵᕐᑕᕐᑐᑦ ᑐᒃᑐᖏᑦ. 

 

10. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓂᓯᓚᐅᕐᐳᑦ ᐅᓂᒃᑳᕈᒻᒥᒃ ᐊᖑᒻᒪᑎᓕᕐᑎᑦᑐᒋᑦ ᓄᓇᕗᑦᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᕙᓪᓕᐊᓂᖓᓂᒃ ᑭᕙᓪᓕᐅᑉ ᓄᓇᖓᓂᒃ ᓇᓗᓇᐃᔭᐃᓂᕐᒧᑦ ᑲᒪᒋᔭᐅᑉ.  

ᐃᒫᓪᓗᐊᒐᓚᒃ 90% ᐊᑕᖏᕐᑐᒍ ᑭᕙᓪᓕᖅ ᓄᓇᙳᐊᓕᐊᖑᓯᒪᓕᕐᑐᖅ. 

 

11. ᓄᓇᕗᑦ ᑐᙵᕕᑦ ᑎᒥᖓᑦ ᑐᓂᓯᓚᐅᕐᐳᑦ ᐅᓂᒃᑳᕈᒻᒥᒃ ᐱᔾᔪᑎᓪᓗᖏᑦ ᐸᓐᓂᕐᑑᖅᒥ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑲᑐᔾᔨᖃᑎᒌᖏᑦ ᑐᑦᓯᕋᕐᑐᑦ ᒫᓐᓇᐅᓂᖓᓂ ᐊᒥᓱᕈᕆᐊᕈᑎᓂᒃ ᑎᓄᔾᔨᕕᐅᑉ ᐃᓗᐊᓂ 

ᖃᓕᕋᓕᓐᓂᒃ ᐊᐅᓚᑦᓯᒡᕕᐅᔪᒥ ᒪᑯᓄᖓ ᑲᑎᑦᑐᒋᑦ ᐊᔪᙱᑕᑦ ᐱᔭᐅᓂᕐᒥᒃ. 

 

12. ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᓚᐅᕐᐳᑦ ᑲᑎᒪᓃᑦ ᐃᓱᒪᒋᔭᖃᖁᓪᓗᒋᑦ ᐊᒥᓱᕈᕆᐊᕆᓂᕐᒥᒃ ᐊᖑᓇᓱᒃᑕᐅᒍᓐᓇᕐᑐᓂᒃ 

ᐅᒥᒃᒪᓐᓂᒃ ᑭᕙᓪᓕᕐᒥ. 

 



13. ᑭᖑᓪᓕᕐᒥᒃ ᓇᓪᓕᐅᓯᒪᔪᒥᒃ ᑲᑎᒪᓂᖓᑦ ᐆᒪᔪᓕᕆᔨᕐᔪᐊᑦ ᐊᑐᕐᑕᐅᓛᕐᑐᖅ ᑲᖏᕐᖠᓂᖅᒥ ᔫᓂ 2013ᒥ.  ᐊᑏ 

ᖃᐅᔨᒋᐊᕐᓯᐅᒃ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com) ᖃᓄᐃᓕᖓᓕᕐᒪᖔᑦ. 

 

ᑐᓴᕋᑦᓴᑲᓐᓂᕐᓂᒃ ᐱᒍᒪᒍᑦᓯ ᖃᐅᔨᒃᑲᕐᓯᐅᒃ: 

 

ᔨᒻ ᓅᑉᐳᓪ, ᑐᑭᒧᐊᕐᑎᑦᓯᔨᕐᔪᐊᖅ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐅᖄᓚᐅᑦ:  (867) 975−7300 

ᓱᑲᑦᑐᒃᑰᕈᑦ: (888) 421−9832 

 

 
 

http://www.nwmb.com/

